
Høyringssvar frå Fylkesmannen i Vestland – Bedre velferdstjenester for 
barn og unge som har behov for et sammensatt tjenestetilbud 

 
Fylkesmannen i Vestland viser til oversendinga av høyringsnotatet «Bedre velferdstjenester for barn 
og unge som har behov foret sammensatt tjenestetilbud», datert 30. juni 2020 med høyringsfrist  
1. november 2020. 
 
Konklusjon 
Fylkesmannen i Vestland er samd i hovudlinjene og overordna mål for harmonisering av regelverk 
og tydelegare ansvarsplassering for betre koordinerte tenester til barn og unge som treng 
samansette tenester.  
 
Vi har nokre kommentarar:  
 
Til endringsforslaget i § 3-2 Samarbeid og samordning 
Barneverntenesta har etter dagens lov plikt til å samarbeide i enkeltsaker og meir generelt i 
forebyggjande arbeid i kommunen. I lovforslaget går det fram at samarbeidsplikta som ikkje er knytt 
til oppfølginga av enkeltbarn, skal utvidast til å gjelde der samarbeid er naudsynt for at andre 
velferdstenester skal kunne løyse sine lovpålagde oppgåver.  
Som døme blir det peikt på etablering av felles lågterskeltilbod, drøfting av saker i anonymisert form 
og tilrettelegging for gjensidig rettleiing og informasjon mm.  
 
Fylkesmannen i Vestland meiner det er behov for å konkretisere kva som ligg i formuleringa 
«..nødvendig for at andre velferdstjenester skal kunne løse sine oppgaver» i lys av følgjande to spørsmål; 
Kan barneverntenesta bli beden om å samarbeide i enkeltsaker utan at det blir sendt uromelding, og 
kan dette føre til at instansar omgår ansvaret dei har for å sende uromeldingar? 
 
Primæroppgåva til barneverntenesta er å følgje opp barn der det er grunn til å tru at barnet er utsett 
for alvorleg omsorgssvikt. Kan ei slik plikt til å samarbeide på andre premissar få konsekvensar for 
barnevernet som sikkerheitsnett for dei mest utsette barna? 

Til kap 7 lovpålagde avtalar 
Det er allereie lovpålagde samarbeidsavtalar mellom kommunale helse- og omsorgstenester og 
spesialisthelsetenestene som omfattar barn og unge, som også er ei av dei prioriterte gruppene i 
arbeidet med utvikling av helsefellesskap. Vi er samde i tilrådinga om ikkje å innføre nye ordningar 
med lovpålagte samarbeidsavtalar no. 
 
 
8.3.3 Om rett til barnekoordinator, endring i pasient- og brukarrettslova og helse- og 
omsorgstenestelova 
Pasientar/brukarar har rett til koordinator etter gjeldande regelverk. Fylkesmannen i Vestland er 
sterkt i tvil om innføring av barnekoodinator vil føre til styrking eller betring av tilbod. 
 
 
 
 
 
 
Med helsing 
 
Lars Sponheim 
 

  
 
Gunnar O. Hæreid 
ass. fylkesmann 

